
GOUVÈNÈ CUOMO ANONSE PWOCHEN ETAP NAN ENPLEMANTASYON YON 

PWOGRAM $500 MILYON LAJ BANN  
 
 

Eta ap chèche kòmantè entèvenan yo anvan lansman envestisman ki pi gwo ak anbisye 
nan peyi a nan disponibilite Laj Bann  

 

 

 Gouvènè Andrew M. Cuomo jodia  te anonse piblikasyon yon demann pou Enfòmasyon pou 
ede finalize direktiv pou Nouvo Pwogram Laj Bann NY, sa ki te antreprann objektif anbisye pou 
elaji sibstansyèlman sèvis laj bann awot vitès nan Eta New York nan fen 2018. Nan 
kòmansman ane sa a, Gouvènè Cuomo te fè envestisman ki pi gran ak pi agresiv nan peyi a 
nan laj bann avèk angajman $500 milyon nan kapital pou Pwogram nan. 
 

“Aksè a entènèt wo vitès te vini yon engredyen esansyèl nenpòt ekonomi ki fò e New York ap 
dirije peyi a pou konble eka nan laj bann,” Gouvènè Cuomo te deklare. “Avèk aksyon sa a, 
nap angaje founisè yo, lidè minisipal ak lòt entèvenan yo pou asire ke nouvo Pwogram Laj Bann 
nan ogmante envestisman Eta nan pi bon fason epi reponn a objektif li pou bay aksè a entènèt 
wo vitès pou chak Nouyòkè nan chak kwen nan eta sa a."  
 

Demann pou Enfòmasyon an se yon etap final nan detèmine direktiv pwogram lan.  Li prezante 
pati ki enterese yo ansanm avèk entèvenan yo avèk yon opòtinite pou kontribye lide ak 
rekòmandasyon yo dèske yo chwazi pwogram lan, ogmante patenarya ak idantifye obstak ak 
defi pou reponn a demann aksè laj bann. 
 

 Demann pou Enfòmasyon an te disponib nan sitwèb  Biwo Pwogram Laj Bann Eta New York 
nan jedi 24 septanm 2015 e delè pou repons yo se vandredi 30 oktòb 2015. Moun kap reponn 
yo ka telechaje Demann pou Enfòmasyon yo nan nysbroadband.ny.gov/new-ny-rfi epi voye 
repons yo pa imèl nan NYSBroadband@esd.ny.gov. 
 

Prezidan ak PDG Empire State Development Howard Zemsky te deklare “Aksè a Entènè 
wot vitès enpòtan pou asire ke tout Nouyòkè yo ka atenn tout potansyalite yo nan teknoloji jodia 
ki santre sou mond lan.   Sou lidèchip Gouvènè Cuomo, nouvo Pwogram Laj Bann NY la pral 
depoze fondasyon pou yon New York ki pi fò ak pi konpetitiv pou ane kap vini yo.  Nap rete tann 
pou n egzamine lide yo ki soti nan men entèvenan lokal ak kominotè yo sou kijan pou reponn a 
bezwen laj bann divès nan Empire State.” 

Laj bann se yon konpozan esansyèl paske li te kreye ak soutni yon opòtinite ekonomi toupatou 
nan Eta New York nan konekte biznis ak konsomatè yo avèk mache nan mond lan.   Pandanke 
peyizaj laj bann New York te gen amelyorasyon sibstansyèl nan katran ki sot pase yo, anpil kay 
toujou pa kapab aksede l.   Ou ka wè yon kat Eta New York kap montre yon vas kantite zòn ki 
pa gen aksè a entènèt wo vitès la. Yon repatisyon reojyonal sou aksè laj bann aktyèl disponib 
tou la. 
 

Pwogram Laj Bann New NY la fèt pou korije pwoblèm sa a nan asire ke chak Nouyòkè gen 
askè a entènèt wot vitès nan 2018. Eleman kle nan Pwogram lan enkli:   

 

• Aksè alaj bann nan vitès omwen 100 Mbps nan pifò kote, ak  25 Mbps nan pati ki pi 
lwen ak mal-desèvi nan Eta  
 

• Patenarya sektè piblik/prive ak yon ko-envestisman sektè prive  
 

• Rejyonal, planifikasyon deplwaman sou teren an avèk èd 10 Konsèy Devlopman 
Ekonomik Rejyonal  
 

• Ogmante fib ak lòt byen Eta posede  
 

• Objektif la se pou bay aksè a Entènèt wot vitès nan zòn ki mal desèvi yo nan Eta, 
bibliyotèk piblik, ak sant opòtinite edikasyon  
 

• Pwomote aksè laj bann a bon mache a toulède itilizatè komèsyal ak rezidansyèl yo 

 
Enfòmasyon sou Empire State Development 
Empire State Development se ajans devlopman ekonomik anchèf New York  (www.esd.ny.gov). 
Misyon l se pou ankouraje yon ekonomi ki vigoure kap delvope, ankouraje kreyasyon nouvo 
djòb ak opòtinite ekonomik, ogmante revni nan Eta ak minisipalite li yo, ak reyalize ekonomi 
lokal stab ak divèsifye.  Avèk itilizasyon lajan prete yo, sibvansyon, kredi fiskal ak lòt fòm bourad 
lajan, Empire State Development ap fè efò pou amelyore envestisman biznis prive ak kwasans 
pou sipòte kreyasyon dyòb, epitou pou sipòte kominote pwospè yo nan Eta New York. Empire 
State Development se premye ajans administratif tou ki kontwole Konsèy Devlopman Ekonomik 
Gouvènè Cuomo yo ak maketing “I Love NY,” mak anblèm touris Eta. Pou plis enfòmasyon sou 
Konsèy Rejyonal ak Devlopman Empire State, vizite www.regionalcouncils.ny.gov and 
www.esd.ny.gov. 

